
Kailasasabhasu Nrittavarnanam 3

કૈલાસસભાસુ નૃત્તવર્ણનમ્ ૩

(કલધૌત(રજત)સભાપતીશ્વર શિવસ્તવઃ ૩)

શ્રીસ્કન્દઃ -
પશ્ચાત્સભાયાં રજતકલ્પિતાયાં મહેશ્વરઃ ।
નૃત્યત્યમ્બા મુખં વીક્ષ્ય ગણવૃન્દસમન્વિતઃ॥ ૪૬॥
- -

નૃત્યન્તં હરિભૂષણં વિધિશિરોવૃન્દાલિમાલાલસ-
દ્વામાઙ્ગાકૃતિસત્સ્ત્રિયા   યુતપદે કેયૂરશિઞ્જત્સ્વનમ્ ।
કટ્યાં સામજચર્મવસ્ત્રકલિતં નૃત્યન્તમાશાવસં
બદ્ધાર્ધાઙ્ગકલેન  બાલકલિતોત્તંસાન્વિતાંસા વયમ્॥
નૃત્યન્તં કલધૌતસારસદસિ ધ્યાયામિ નૃત્તોન્મુખમ્॥ ૪૭॥
વાગ્ગુમ્ભાન્વિવિધાનકૃત્રિમમયાનમ્ભોજજાતે  વદ-
ત્યાનન્દામ્બુધિમગ્નચેતસિ પરે ગોવિન્દપૂજ્યે હરે ।
મન્દં મન્દમરન્દપાભિરખિલે વૃન્દારકાણાઙ્ગણે
નૃત્યન્તં કલધૌતસારસદસિ ધ્યાયામિ નૃત્તોન્મુખમ્॥ ૪૮॥
યસ્મિન્ નૃત્યતિ જઙ્ગમાચરમિદં  વિશ્વં નરીનૃત્યતિ
યસ્માદ્ભિન્નતયા નકિઞ્ચિદપિ વૈ વક્તું નશક્યં બુધૈઃ ।
તાદૃશં નટનાર્ભટીકૃતરુચિં  ભૂષાહિશેષોજ્વલં
નૃત્યન્તં કલધૌતસારસદસિ ધ્યાયામિ શમ્ભોઃ પદમ્॥ ૪૯॥
ચેતસ્ત્વં ભજ યદ્ગતો ન પુનરાવૃત્તિં  ભજેન્માનવો
યસ્માચ્ચિત્રતરં ન કિઞ્ચિદધિકં તત્તાદૃશન્તાણ્ડવમ્ ।
કુર્વન્તં કરુણામ્બુધિં  ત્રિણયનં શ્રીકાલકૂટોજ્વલં
નૃત્યન્તં કલધૌતસારસદસિ ધ્યાયામિ શમ્ભોઃ પદમ્॥ ૫૦॥
યસ્મિન્ભ્રામ્યતિ બમ્ભ્રમીતિ સકલં વિશ્વશ્ચારાદ્યાત્મકં

યસ્મિન્નુત્પ્લુતિમાચરત્યવિકલં બ્રહ્માણ્ડમુદ્ભિયતે ।
યદ્ભાસા પ્રવિભાન્તિ ભાસ્કરનિશાનાથાદયસ્સન્તતં
નૃત્યન્તં કલધૌતસારસદસિ ધ્યાયામિ શમ્ભોઃ પદમ્॥ ૫૧॥
યસ્મિન્નાપતિતે ન શર્મ લભતે કૂર્મોઽપિ ભગ્નસ્થિકો
નૃત્તાયાસવિનિર્ગતોરુનયનશ્રોત્રોત્થફૂત્કારકઃ ।
સાઙ્ગા  સા શ્રુતિરિત્યુપેન્દ્રસદૃશાસ્તસ્યાશ્રયાજ્જીવિનઃ॥ ૫૨॥
યસ્ય સ્વેદજલં મહોદધિરપિ પ્રોદ્યન્મણીનાં ગણો
રૌપ્યાદ્રૌ કલધૌતસારસદસિ શ્રીનીલકણ્ઠં ભજે॥ ૫૩॥
એવં સ નૃત્યતીશાનઃ કૈલાસકલધૌતજે ।
સદસિ સ્વૈરમમ્બાયાઃ પુરતશ્શશિશેખરઃ॥ ૫૪॥
॥ ઇતિ શિવરહસ્યાન્તર્ગતે માહેશ્વરાખ્યે કૈલાસસભાસુ નૃત્તવર્ણનમ્ ૩ - કલધૌત(રજત)સભાપતીશ્વર શિવસ્તવઃ
॥
-॥ શ્રીશિવરહસ્યમ્ । માહેશ્વરાખ્યઃ પ્રથમાંશઃ । અધ્યાયઃ ૩૩ - સભાસુ નૃત્તવર્ણનમ્ । ૪૬-૫૪॥

- .. shrIshivarahasyam . mAheshvarAkhyaH prathamAMshaH . adhyAyaH 33 - sabhAsu

nRRittavarNanam . 46-54..

Notes:

Skanda સ્કન્દ renders a eulogising prayer to Śiva શિવ (the Sabhāpati સભાપતિ) at Kailāsa
કૈલાસ, where He conducts His Dance Divine in the Rajatasabhā રજતસભા (Silver Assembly)

- which is one of the four constituent sabhā-s સભાસુ (assemblies), and is located in the

Western quarter.

